
 

 

INVITAZIUN 
alla radunanza d’orientaziun digl cumegn da Surses  

da glindesde, igls 24 d’otgover 2022, allas 20:00, 
an sala communala Grava a Savognin 

 

 

 

Tractandas 

1. Bavagnaint 

2. Introducziun e ponderaziuns dalla suprastanza communala 

3. Artetgels da revisiun cun «sboz» dalla nova constituziun communala Surses  

a) Preschentaziun 

b) Discussiun 

4. Explicaziuns pert. la lescha da votaziuns ed elecziuns digl cumegn da Surses 

a) Infurmaziun 

5. Dumondas e raspostas 

6. Urari cun termin conc. la consultaziun  

 

 

Actas pertutgont la radunanza d’orientaziun 

Igl messadi cun la preschentaziun sinoptica dalla revisiun parziala dalla constituziun 

communala incl. remartgas e questiunari èn da cattar sen www.surses.ch (rubrica: politica & 

administraziun > radunanza communala > invitaziuns & tractandas). Sen giaveisch ins pò 

retrer u ampustar igl messadi sen palpieri tar igls sarvetschs d’abitants dall’administraziun 

communala a Tinizong (telefon: 081 659 11 60 u e-mail: info@surses.ch). 

 

Coordinaziun per pussebladad da carar an cuminanza  

Persungas tgi dovran ena pussebladad da pudeir carar ansemen cun ensatgi alla radunanza 

resp. persungas tgi son porscher ena tala pussebladad, èn supplitgeidas da s’annunztgier igl 

de dalla radunanza anfignen las 12.00 tar l’administraziun communala (telefon 081 659 11 60). 

Igl cumegn sa sprova siva da coordinar igl viadi alla radunanza e puspe anavos a tgesa. En 

dretg d’ena pussebladad da transport exista pero betg. 

 

 

 

Referents: 

− Georg Aliesch è sto – anfignen tar la sia pensiun igl onn 2017 – tranter oter igl manader 

digl sarvetsch giuridic ainten dus departamaints dall’administraziun cantunala digl Grischun. 

Igl davos ò el mano durant nov onns la survigilanza cantunala digls cumegns. Oz è Georg 

Aliesch Senior Counsel tar igl biro d’advocatura e notariat Nievergelt & Stöhr a Samedan. 

 

− Thomas Nievergelt è sto durant ples onns inquisitour tar la procura publica digl cantun 

Grischun a Coira ed a Samedan. Pi tard è el sto mediatour digl circuit Nagiadegn’ota e 

derscheder alla dertgira administrativa digl cantun Grischun. Pinavant è el sto durant 18 

onns mastral digl cumegn da Samedan. Oz lavoura Thomas Nievergelt scu advocat e notar.  

 

 

 

Tinizong, igls 3 d’otgover 2022    Suprastanza communala Surses 

http://www.surses.ch/
mailto:info@surses.ch

